
Lénda: Rekomandim pér dhénien zgjidhje té problematikés sé paraqitur
né ankesén e shtetasit B.J

Drejtuar: MINISTRISE SE BRENDSHME
Drejtorisé sé Pérgjithshme té€ Gjendjes Civile
Drejtorit z.Bledar Doracaj

Tirané

I nderuar zoti Doracaj,

Rikujtojmé se né Institucionin e Avokatit t€¢ Popullit éshté regjistruar ankesa e
shtetasit B.J, i cili &shté ankuar pér problematikén né lidhje me pasqyrimin e vendlindjes
sé tij né dokumentet e identitetit.

Z.J referon se ka ardhur nga Caméria si emigrant né vitin 1944 dhe éshté
regjistruar fillimisht né Cérrik-Elbasan, por certifikata e tij e lindjes éshté ende né
Igumenicé.

Fillimisht shtetasi B.J i éshté drejtuar me kérkesé Gjykatés sé Shkallés sé Paré
Fier, me objekt vértetimin e faktit juridik té& vendlindjes, Arpicé Greqi. Kjo gjykaté me
vendimin nr.399, daté 09.03.2009 ka vendosur pranimin e kérkesés sé kérkuesit B.J dhe
vértetimin e faktit juridik t& vendlindjes, se kérkuesi B.J ka lindur né Arpicé Greqi. Ky
vendim ka marré formé té preré né daté 10.04.20009.

Por mé pas ky shtetas ka hasur probleme pér kalimin e kufirit grek, pér arsye se
vendi Arpicé nuk njihet né listén e toponimeve té shtetit grek. Aktualisht ky shtetas
kérkon pércaktimin né anglisht té vendlindjes, sipas listés sé toponimeve té shtetit grek.

Zyra e Gjendjes Civile nr.1 Bashkia Fier i ka kthyer pérgjigje se: “Sipas
Udhézimit nr.7734/4, daté 23.10.2014 “Pér ményrén e plotésimit té Rubrikés
“vendlindja” né regjistrin kombétar té gjendjes civile té shtetasve”, nénrubrika
“vendlindja sipas toponimit do té pasqyrohet vetém pér plotésimin e certifikatave “Pér
pérdorim nga autoritetet e huaja” pér shtetasit shqiptaré té lindur jashté territorit té
Republikés sé Shqipérisé.

Me vendim gjykate éshté ndryshuar vendlindja nga Arpicé Margllic né Arpicé
Greqi. Né listén e toponimeve sipas katalogut gé ka paraqitur shteti grek prané OKB-sé
pér emrat zyrtaré té romanizuar, Arpicé nuk ekziston. Zyra e Gjendjes Civile nuk mund
ta ndryshojé sipas késaj liste. Pér pretendimin se Arpicé sot njihet Perdika shtetasi
duhet t’i drejtohet Gjykatés.”

Zoti J i éshté drejtuar Gjykatés sé Rrethit Gjyqésor Fier pérséri me objekt
vértetimin e faktit juridik té vendlindjes. Por duke gené se kérkesa e tij éshté paraqitur
me té meta dhe nuk jané kushtet kur kérkuesi njoftohet pér plotésimin e tyre brenda njé
afati t€ vendosur nga gjykata, pasi né€ rastin konkret nuk mund t’i drejtohet gjykatés me
kérkesé sipas objektit té parashtruar, duke gené se nuk pretendon vértetimin e ndonjé
fakti juridik, por pretendon ndryshimin e té dhénave né aktet e Zyrés sé Gjendjes Civile,
pér fakte té ndodhura mé pas, gjykata me vendimin nr.62-2019-2300 (556), daté
26.04.2019 ka vendosur kthimin e kérkesés dhe akteve bashkélidhur kérkuesit B.J né
céshtjen civile me nr.21250-01033-62-2019 (1076) Regj.Them.

Pas paraqitjes né institucionin toné té zotit B.J, fillimisht ju jemi drejtuar me
shkresén nr.K2/B8-2 prot., daté 31.05.2019 ku kemi kérkuar orientim pér zgjidhjen e
problematikés lidhur me vendlindjen e shtetasit.

Né kthim pérgjigjen tuaj nr.81/1, daté 18.06.2019 keni sugjeruar se népérmjet
Ministrisé pér Evropén dhe Punét e Jashtme t’i kérkohen sgarime palés greke, né
kontekst té problematikés pér kété shtetas, kur vendlindja Arpicé nuk pérfshihet né
marréveshjen e toponimeve.

Né& vijim nga ana joné u paragit Ky rast né Ministriné pér Evropén dhe Punét e
Jashtme. Kjo ministri na informon se emri Arpicé éshté ndérruar né Perdika dhe kjo
pasqyrohet né Fletoren Zyrtare té Shtetit Grek (fletorja zyrtare greke nr.76, 2 maj 1927).
Gjithashtu, sipas fages zyrtare té Shérbimit Gjeografik té Ushtrisé Greke, zona né fjalé
pérshkruhet gjithashtu si Perdika, GRC.

Né vijim ministria sqaron se pér c¢éshtjen né fjalé, né bazé t€ marréveshjes pér
toponimet mes Shqipérisé dhe Greqisé té vitit 2014, pér shtetas shqiptaré té lindur né
Greqi (dhe anasjelltas atyre greké té lindur né Shqipéri) do té shérbejé katalogu zyrtar gé
secili vend ka dorézuar né OKB dhe organizata té tjera ndérkombétare, vecanérisht duke
iu referuar standardeve té ICAO.

Né bazé té zbatimit té késaj marréveshjeje (udhézimi pérkatés i Ministrisé soné
té Brendshme Drejtorisé sé Pérgjitshme té Gjendjes Civile), pér raste té tilla si ai i z.B.J
(shtetas shqiptaré té lindur jashté territorit t€ Republikés sé Shqipérisé), pajisen me
pasaporté ku shénohen vetém inicialet e shtetit ku kané lindur, né kété rast GRC.

Bashkélidhur do té gjeni praktikén e ploté té pércjellé nga Ministria pér Evropén
dhe Punét e Jashtme, ku pérfshihet edhe Botimi i Fletores sé Qeverisé Greke nr.76, daté
2 maj 1927, dhe konfirmohet se emri Arpicé ndérrohet né Perdika (pika A.2).

Né pérfundim, duke vlerésuar bashképunimin dhe korrektesén e treguar nga
Ministria pér Evropén dhe Punét e Jashtme e cila pércolli dokumentacionin zyrtar, si dhe
duke i dhéné réndésiné e duhur té drejtés sé qytetarit pér t’u pajisur me dokumente té
vlefshme té cilat té garantojné lévizjen e tij té liré dhe té mos paragesin pengesa né té
ardhmen, éshté e nevojshme qé Drejtoria e Pérgjithshme e Gjendjes Civile té veprojé né
ményré té arsyeshme dhe té drejté.



Pér sa mé sipér, né mbéshtetje té pikés 3, té nenit 63, té Kushtetutés sé
Republikés sé Shqipérisé, dhe né pérputhje me pikén b té nenit 21 té ligjit nr.8454, daté
04.02.1999 “Pér Avokatin e Popullit”, t& ndryshuar:

REKOMANDOJME:

Marrjen e masave pér zgjidhjen sa mé paré té céshtjes sé zotit B.J, mbéshtetur né
dokumentacionin zyrtar té pércjellé nga Ministria pér Evropén dhe Punét e Jashtme, me
géllim reflektimin e té dhénave té dérguara né dokumentet e gjendjes civile né pérputhje
me vendimin nr.332, daté 17.03.2010 té Késhillit t¢ Ministrave “Pér pércaktimin e
formés, elementeve pérbérése, ményrés sé mbajtjes e afatit té pérdorimit té dokumenteve
bazé, gé mbahen dhe l1éshohen nga shérbimi i gjendjes civile”, t& ndryshuar.

Né pérputhje me nenin 22, té ligjit nr.8454 daté 04.02.1999 “Pér Avokatin e
Popullit”, t€ ndryshuar lutemi na vini né dijeni pér géndrimin tuaj, ndaj kétij
rekomandimi.

Duke besuar né bashképunimin dhe mirékuptimin tuaj,

KOMISIONERI

Ermonela Ruspi



